
Waqiꞌ chik
qꞌij ndirajoꞌ
chin nditiker
ri kinimaqꞌij ri
israelitas
rubꞌiniꞌan Pascua, 
atoq ri Jesús 
xbꞌeqaqa pa aldea 
Betania, rutinamit ri
Lázaro ri achi xken y 
xkꞌastajbꞌex pe 
chikikajal ri animaꞌiꞌ
roma ri Jesús.



Ja atoq
riꞌ ri María 
xutzꞌen jun 
laꞌeq nikꞌaj litro
jubꞌulej aqꞌon
santienta rajel
rubꞌiniꞌan nardo ri
nixta jun achike xolon
rikꞌin, y xuqꞌij chikij
raqen ri Jesús y 
xerusuꞌ rikꞌin rusmal
ruwiꞌ. Y ri achoch apeꞌ
ekꞌo xnoj rikꞌin ruxlaꞌ
ri aqꞌon riꞌ.



Ri Judas Iscariote, jun chikikajal ri kabꞌlajuj
discípulos, xbꞌa apeꞌ ekꞌo ri sacerdotes israelitas
más kꞌo ruchuqꞌaꞌ kitzij chin 
xbꞌerusujuꞌ riꞌ chin ndujech
ri Jesús pa kiqꞌaꞌ. Atoq ri
sacerdotes riꞌ xkakꞌaxaj
ri xubꞌij, tzꞌan xekikot
y xkisuj ndikiyaꞌ
saqipueq chare, y 
ri Judas ja xutzꞌen
rukanoxik jampeꞌ
ma cuesta 
ta chin 
ndujech e 
ri Jesús. 



Y ri discípulos xkibꞌen achel
xubꞌij ri Jesús chake, y 
xkibꞌen rukꞌojlen ri waꞌin
chin ri nimaqꞌij Pascua. Y atoq
ngewaꞌ, ri Jesús xutzꞌen ri
kaxlan wey y atoq rumatioxin
chik chare ri Dios, xuper, 
xuyaꞌ chake ri ru-discípulos, 
y xubꞌij: Titzꞌamaꞌ, 
tikꞌuxuꞌ, jareꞌ
ri nu-cuerpo. 



Y xutzꞌen chuqaꞌ ri copa chin ri 
Pascua, y atoq rumatioxin chik 
chare ri Dios, xuyaꞌ chake, 
y xubꞌij: Titijaꞌ rix iwonojel ri
kꞌo chupan re copa reꞌ. Jareꞌ ri
nukikꞌel ri ndibꞌiyin koma santienta
wineq chin ndikuyutej kimak. Y ri
nukikꞌel, jariꞌ rajel ri nitaj riyin
chin nditzꞌukutej e ri
kꞌakꞌakꞌ pacto 
ri ndubꞌen
ri Dios kikꞌin
ri wineq.



Ri Ajaw xubꞌij chuqaꞌ: Simón, Simón, nibꞌij chawa
chi ri itzel xixrukꞌutuj chin ngixrutakchiꞌij chin 
ngixrutzeq pa mak. Pero yin xinbꞌen yan orar awoma, 
chin keriꞌ ma tikꞌis qa chi kuqul akꞌuꞌx wikꞌin, y 
keriꞌ atoq tzolijneq chi pe ri awánima wikꞌin, tayaꞌ
ruchuqꞌaꞌ kánima ri chꞌaqa chik nu-discípulos. 



Pero ri Pedro xubꞌij: Ajaw, riyin nuyoꞌon pa wánima
chi ngatinwoqaj maske ngiyoꞌox pa cheꞌ, o hasta 
ngikamisex junan awikꞌin. Pero ri Jesús xubꞌij chare: 
Pedro, kin qetzij nibꞌij chawa chi re jun tokoqꞌaꞌ
reꞌ, atoq kꞌajani titziritzin pe jun ekꞌ mamaꞌ, rat 
oxmul yan tabꞌij chi ma awetaman ta nuwech. 



Ja atoq riꞌ ri Jesús y ri
ru-discípulos xebꞌeqaqa

pa jun lugar rubꞌiniꞌan
Getsemaní, y kereꞌ
xubꞌij chake: Kixtzꞌuyeꞌ
kan chireꞌ, mientras ngibꞌa
apu jubꞌaꞌ más kelaꞌ chin 
nebꞌanaꞌ orar. Y kereꞌ
ndubꞌen orar: Nataꞌ Dios, 
rat nojel ngatiker ndabꞌen, 
kanakoloꞌ chuwech ri kꞌayew
pataneq pa nuwiꞌ, pero ma 
tibꞌanatej ri niwojoꞌ yin, 
xa kin ja ri ndawojoꞌ
rat, xchajeꞌ. 



Romariꞌ ri Judas xbꞌeqaqa chiriꞌ, junan
kikꞌin jun bꞌotzaj soldados, y kikꞌin
chuqaꞌ ri ngechajin rachoch ri Dios, 
kikꞌuan espadas y lanzas, kitzijon
antorchas y lámparas. Konojel
rejeꞌ etaqon e koma ri
sacerdotes israelitas más
kꞌo ruchuqꞌaꞌ kitzij y 
koma chuqaꞌ ri fariseos. 



Pero jun chikikajal ri ekꞌo apu rikꞌin ri
Jesús rikꞌin jun bꞌik espada, xusetuj e ri
rikiqꞌaꞌ ruxikin rusamajel ri más nimalej
ruqꞌij sacerdote. Ri Jesús xubꞌij chake ri
eꞌoqayon richin: Ma tibꞌen kelaꞌ, 
jun keꞌiyaꞌ re wineq. Ja atoq 
riꞌ xutzꞌen ri xikin setun e, 
y xunekꞌ apu chin 
xukꞌachojrisaj.



Atoq xkitzꞌen yan ri Jesús, xkikꞌuaj y xkikꞌusaj
apu chirachoch ri más nimalej ruqꞌij sacerdote. Y ri
Pedro xambꞌey kan jubꞌaꞌ roqan pe ri Jesús. 
Y chojay chin ri rachoch
ri más nimalej ruqꞌij
sacerdote, jujun 
wineq xkibꞌax qꞌaqꞌ, 
xetzꞌuyeꞌ qa
junan chuchiꞌ ri
qꞌaqꞌ, y ri Pedro
xtzꞌuyeꞌ qa
kikꞌin.



Y jun rusamajel ri
más nimalej ruqꞌij
sacerdote, roxpochel
ri achi ri xsetux e 
ruxikin chi espada 
roma ri Pedro, kereꞌ
xubꞌij chare: ¿Ma rat 
ta kꞌa ri xatintzꞌet chi 
awachibꞌilan ri achi riꞌ pa 
qejoj? Y ri Pedro xubꞌij chik
chi ma rijaꞌ ta, y ja atoq riꞌ
xtziritzin pe jun ekꞌ mamaꞌ. 
Y ri Pedro xel e pa bꞌey y 
xujitzꞌitzꞌelaꞌ riꞌ chi oqꞌej. 



Xeyakatej kꞌa e konojel ri
israelitas kꞌo uchuqꞌaꞌ pa kiqꞌaꞌ, 
y xkikꞌuaj ri Jesús chuwech ri
Pilato. Ja atoq riꞌ ri Pilato kereꞌ
xukꞌutuj razón chare: 
¿Ja rat ri ki-rey ri
israelitas? Y ri Jesús 
xubꞌij: Ja rat ri
ngabꞌiꞌin keriꞌ. 



Xchꞌaꞌa chik jumbꞌey ri
Pilato chake ri ekꞌo apu
chiriꞌ, porque ndirajoꞌ
ndusoqꞌopij e ri Jesús.
Pero rejeꞌ kaw
ngesikꞌin 
apu chubꞌixik: 
¡Tabꞌajij cho cruz! 
¡Tabꞌajij cho cruz! 



Ja atoq riꞌ ri Pilato xujech e ri
Jesús chin ndebꞌajix cho cruz, y ri
soldados xkikꞌuaj. Ri Jesús rukꞌuan
ri cruz xel pe chiriꞌ, y xbꞌa pa jun
lugar ri ndibꞌix chare: Juyuꞌ ri
achel rubꞌaqil jolomaj nditzuꞌun. Ri 
lugar riꞌ pa chꞌabꞌel hebreo
rubꞌiniꞌan Gólgota.



Chiriꞌ xkibꞌajij ri Jesús cho cruz y 
xekibꞌen crucificar chuqaꞌ ekaꞌiꞌ
chik, jun jukꞌan jun jukꞌan xbꞌan
chake, y pa kinikꞌajal
xpabꞌex ri cruz
apeꞌ bꞌajin
ri Jesús.



Ri qꞌij qꞌequꞌ xubꞌen qa ruwech y ri kꞌul jachayon
rupan rachoch ri Dios, xretzetej pa nikꞌaj. Y ri
Jesús, rikꞌin nojel ruchuqꞌaꞌ xsikꞌin chubꞌixik:
Nataꞌ Dios, pa aqꞌaꞌ nijech
ri nu-espíritu, xchajeꞌ. Y 
atoq xubꞌij keriꞌ, ja xken. 



Atoq xqaqꞌij qa ri qꞌij riꞌ, roma ja 
nduqaqa ri uxlanibꞌel qꞌij, y ri 
israelitas ndikibꞌanalaꞌ
rukꞌojlen nojel ri
ndikꞌatzin chake chin 
ri nimaqꞌij Pascua, 
xbꞌeqaqa jun achi
rubꞌiniꞌan José 
aj tinamit

Arimatea. 



Ri achi riꞌ kꞌo ruchuqꞌaꞌ rutzij 
chikikajal ri achiꞌaꞌ israelitas kꞌo 
uchuqꞌaꞌ pa kiqꞌaꞌ, y royobꞌen 
chuqaꞌ chi nduqaqa 
ru-reino ri Dios.  Rijaꞌ
xukowij riꞌ xok apu 
chuwech ri Pilato, 
y xukꞌutuj chare 
ri ru-cuerpo ri 

Jesús 
chin ndumuq.



Ri José xulaqꞌ jun kꞌul nim ruwech, 
xuqasaj ru-cuerpo ri Jesús cho
cruz, xupis chupan ri kꞌul, 
xbꞌerumuquꞌ pa jun jul
kꞌoton apu chuwech
jun xeq juyuꞌ, y 
xusirirej jun abꞌej
chuchiꞌ ri jul chin 
xutzꞌapij kan.



Chukan qꞌij, atoq qꞌaxneq chik ri
qꞌij chin xkibꞌen ri israelitas
rukꞌojlen ri ndikꞌatzin
chake chupan ri nimaqꞌij
Pascua, ri sacerdotes
israelitas más
kꞌo ruchuqꞌaꞌ
kitzij y ri fariseos
xbꞌekimoloꞌ kiꞌ

chuwech 
ri Pilato, . . .



. . . y xkibꞌij chare: 
Nimalej gobernador, roj
ndiqakꞌuxlaꞌaj chi ri
jun chꞌakatinel achi
riꞌ atoq kꞌa kꞌes, 
xubꞌij kan chi atoq 
ndiken, pa rox qꞌij 
ndikꞌastajbꞌex 
pe chikikajal

ri animaꞌiꞌ.



Xebꞌa kꞌa, xbꞌekiyaꞌ
retal ri abꞌej achoq
chare tzꞌapin kan
ruchiꞌ ri jul chin ma 
tiselox y xekiyaꞌ kan
chuqaꞌ soldados 
chin ndikichajij.



Atoq xqꞌax yan ri uxlanibꞌel qꞌij, 
kumaj saqer chin ri nabꞌey
qꞌij chin ri semana, ri María 
Magdalena y ri jun chik
María, xebꞌeqaqa
chin ndikitzꞌet 
apeꞌ muqun kan 
ri Jesús. 



Y kꞌateꞌ ruwech xbꞌanatej jun nim 
kobꞌraqen, porque jun ángel chin 
ri Ajaw xqaqa pe chikaj 
y xjel apu chuchiꞌ ri jul, 
xusirirej ri abꞌej
chin xrelesaj e, y 
xtzꞌuyeꞌ pariꞌ. 
Y ri soldados ri 
ngechajin ruchiꞌ

ri jul, 

xkixibꞌij 
kiꞌ chuwech 
ri ángel, 
ngebꞌarbꞌot y 
achel ekamineq 
xkibꞌen qa.



Pero ri ángel kereꞌ xubꞌij chake
ri ixoqiꞌ: Ma tixibꞌij iwiꞌ, yin 
wetaman chi ndikanoj ri
Jesús ri xbꞌajix cho
cruz. Rijaꞌ ma kꞌo chi 
ta waweꞌ, porque
xkꞌastej yan e 
chikikajal ri
animaꞌiꞌ, achel 

xubꞌij 
kan. Kixámpe, titzꞌetaꞌ
ri kꞌojlibꞌel apeꞌ
xlibꞌex wi.



Chaꞌanin xeꞌel pe ri ixoqiꞌ ri pa jul, 
y kixibꞌin kiꞌ y santienta ngekikot, 
xebꞌa juꞌanin chin xbꞌekitzijoj
nojel ri xkitzꞌet chake ri
discípulos. 



Pero atoq ebꞌaneq pa bꞌey, kꞌateꞌ
ruwech xuqꞌalajrisaj riꞌ ri Jesús 
chikiwech, y xuyaꞌ ruxunaqil 
kiwech. Ri ixoqiꞌ xejel apu
chunaqaj, xexukeꞌ chuwech 
chin xkiyaꞌ ruqꞌij, y 
xkiqꞌetej raqen.



Atoq xbꞌanatej yan reꞌ, ri Jesús xuqꞌalajrisaj riꞌ
chikiwech ri julajuj discípulos atoq rejeꞌ etzꞌuyul

chuchiꞌ mesa. Ri Jesús xeruchꞌolij, roma ma kuqul ta 
kikꞌuꞌx rikꞌin y kaw kánima kibꞌanun, porque ma 

xekitaqij ta ri xetzꞌeto chi rijaꞌ xkꞌastajbꞌex pe 
chikikajal ri animaꞌiꞌ. Y atoq ri Ajaw Jesús xukꞌis
rubꞌixik nojel ri xrajoꞌ xubꞌij chake ri discípulos, 

xukꞌuꞌex e chikaj y xbꞌetzꞌuyeꞌ
pa rikiqꞌaꞌ ri Dios.



Porque ri Dios 
santienta xerajoꞌ

ri wineq, y romariꞌ xuteq pe ri junayon
Rukꞌajol chochꞌulew, chin keriꞌ xa 
achike na wineq ri xtitaqin chi ja 
rijaꞌ ri rukolonel, ma ndibꞌa ta 

chupan ri kamik, xa kin 
ndiril ri kꞌaslen ma 

ndikꞌis ta.



Romanos 3:23
porque konojel kibꞌanun mak, y riꞌ rubꞌanun chake

chi ma ngeꞌok ta achel ndirajoꞌ ri nimalej ruqꞌij Dios 
chi ngeꞌok.

Romanos 6:23
Porque ri tojik ndukꞌen pe ri mak, ja ri kamik, jakꞌa ri
Dios ndusipaj ri kꞌaslen ma ndikꞌis ta, y riꞌ roma xe

jun qabꞌanun rikꞌin ri Qajaw Cristo Jesús.

Hebreos 9:27
Y achel rubꞌiꞌin kan ri Dios, chi ri wineq xe jumbꞌey

ngeken y kꞌateriꞌ ndiqꞌat tzij pa kiwiꞌ,



Efesios 2:8,9
Porque rix, roma ri favor ruyoꞌon ri Dios pa iwiꞌ, 

xixkolotej roma xitaqij ri Cristo, y ma jun achike xibꞌen 
chin xixkolotej, porque reꞌ rusipan ri Dios chiwa.

Y ri kolotajik rusipan ri Dios chiwa, ma jun achike xibꞌen
chin ta xichꞌek, chin keriꞌ nixta jun ndunimrisaj riꞌ y 

xtubꞌij chi xuchꞌek ri kolotajik.

Romanos 10:9,10
Ndubꞌij chi ndikꞌatzin ndabꞌij rikꞌin achiꞌ chi ja ri

Jesús ri Awajaw, y ndikꞌatzin chuqaꞌ chi rikꞌin awánima
ndataqij chi ri Dios xukꞌastajbꞌaꞌ pe chikikajal ri

animaꞌiꞌ. Si keriꞌ ndabꞌen, kin ngakolotej wi. Porque
rikꞌin awánima ndataqij ri Jesucristo, chin keriꞌ ri Dios 
ndubꞌen chawa chi nixta jun amak ndaweqalej chuwech, 

y rikꞌin achiꞌ ndabꞌij chi ja rijaꞌ ri Kolonel 
chin ngakolotej.



Juan 3:16,17
Porque ri Dios santienta xerajoꞌ ri wineq, y romariꞌ
xuteq pe ri junayon Rukꞌajol chochꞌulew, chin keriꞌ

xa achike na wineq ri xtitaqin chi ja rijaꞌ ri 
rukolonel, ma ndibꞌa ta chupan ri kamik, xa kin ndiril 
ri kꞌaslen ma ndikꞌis ta. Ri Dios ma chin ta nduruyaꞌ

castigo pa kiwiꞌ ri wineq xuteq pe ri Rukꞌajol
chochꞌulew, xa kin xuteq pe chin ngekolotej ri wineq

roma ri Rukꞌajol. 



1 Juan 5:11-13
Y jareꞌ ri ruqꞌalajrisan ri Dios chiqawech: Ruyoꞌon ri

kꞌaslen ma ndikꞌis ta chaqe, y ri kꞌaslen riꞌ yoꞌon
chaqe roma xe jun qabꞌanun rikꞌin ri Rukꞌajol. Ri xe
jun rubꞌanun rikꞌin ri Rukꞌajol ri Dios, kꞌo ri kꞌaslen

ma ndikꞌis ta rikꞌin, pero ri ma rutaqin ta ri Rukꞌajol ri
Dios, maneq ri kꞌaslen ma ndikꞌis ta rikꞌin. Nojel reꞌ

nitzꞌibꞌaj e chiwa rix ri itaqin chi ja ri Jesús ri
Rukꞌajol ri Dios, chin kuqul ikꞌuꞌx chi kꞌo ri kꞌaslen

ma ndikꞌis ta iwikꞌin.



Mateo 26-28; Lucas 22-24; Juan 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

©2024 Bible for Children, Inc.
www.M1914.org       www.bibleforchildren.org

Kaqchikel, Santo Domingo (Xenacoj) Bible (cak) © 2015, 
Wycliffe Bible Translators, Inc. All rights reserved. 

https://live.bible.is/bible/CKJWBT/MAT

https://live.bible.is/bible/CKJWBT/MAT/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30
	Slide Number 31
	Slide Number 32
	Slide Number 33
	Slide Number 34
	Slide Number 35
	Slide Number 36

